
Chedinyastavah

ಛೇದಿನ್ಯಾಃಸ್ತವಃ 

ಅಥವಕ್ಷ್ಯೇ   ಮಹಾದೇವ್ಯಾಃ ಛೇದಿನ್ಯಾಃ  ಸ್ತವಮುತ್ತಮಮ್   ।
ಛೇತ್ತಾ ತ್ವಂ  ಸರ್ವಗ್ರಂಥೀನಾಂ ಮತ್ಪ್ರಸಾದಾದ್ ಯತೀಶ್ವರಃ  ॥ ೩೧-೨೪॥
ಯತ್ಪ್ರಸಾದಾದನಂತೋ ಹಿಯೋಗೀಸಂಸಾರಮಂಡಲೇ ॥ ೩೧-೨೫॥
ದೇಶಾನಂದಾಸಕಲಗುಣದಾಛೇದಿನೀಛೇದನಸ್ಥಾ
ಹವ್ಯಸ್ಥಾ  ಸಾವಿಭವನಿರತಾಯಾನಿಧಿಸ್ಥಾ ನಿಶಾಯಾಮ್ ।
ಸಾಮೇನಿತ್ಯಂ  ಕುಲಕಮಲಗಾಗೋಪನೀಯಾವಿಧಿಜ್ಞಾ
ಶ್ರೀವಾಗೇಶೀ  ಗಗನವಸನಾಸರ್ವಯೋಗಂಪ್ರಪಾಯಾತ್  ॥ ೩೧-೨೬॥
ಕಾಮಾನಂದಾಮದನನಿರತಾಭಾವಿತಾಭಾವಸಿಂಧೌ
ಕಾಮಾನಂದೋದ್ಭವರಸವತೀ ಯೋಗಿಯೋಗಸ್ಥಧಾತ್ರೀ   ।
ಸಾಮೇಧೌತಂಪ್ರಕುರು ವಪುಷೋ
ಧರ್ಮಪುಂಜಂಪ್ರಪಾಯಾತ್  ॥ ೩೧-೨೭॥
ಕಾಲಾಕಾಲಂಕಮಲಕಲಿಕಾವಾಸಿನೀಕಾಲಿಕಾಮೇ
ಗ್ರಂಥಿಚ್ಛೇದಂ   ಸ್ಥಿರಗೃಹಗತಾ ಗಾತ್ರನಾಡೀಪಥಸ್ಥಾ  ।
ವಕ್ತ್ರಾಂಭೋಜೇ ವಚನಮಧುರಂಧಾರಯಂತೀ ಜನಾನಾಮ್ ।
ಸಾಮೇರಂಧ್ರಂ ಮಮರುಚಿರತನೋಃಪಾತುಪಂಚಾನನಾಯಾ ॥ ೩೧-೨೮॥
ಯೋಗಾಂಗಸ್ಥಾ ಸ್ಥಿತಿಲಯವಿಭವಾ ಲೋಮಕೂಪಾಂಬುಜಸ್ಥಾ
ಮಾತಾಗೌರೀ ಗಿರಿಪತಿಸುತಾಭಾಸುರಾಸ್ತ್ರಪ್ರದೀಪ್ತಾ   ।
ಸಂಪಾಯಾನ್ಮೇ  ಹೃದಯವಿವರಂಛೇದಿನೀಮೂಲಪೂರೇ
ಕೈಲಾಸಸ್ಥಾ ಮಮಮನುಗಿರಿಂಪಾತುರುದ್ರಪ್ರಸಾದಾ   ॥ ೩೧-೨೯॥
ನಾದಾಂತಃಸ್ಥಾ ಮನಗುಣಧರಣಾಸನ್ನಸಿದ್ಧಾಂತಪಾರಾ 
ಭೋಗಾನಂದಾಭಗನಗಬಿಲೇಕಾಶಯಂತೀ ಜನಾನಾಮ್ ।
ವಿದ್ಯಾವಿದ್ಯಾ  ವಿವಿಧಗಗನಾಛೇದಿನೀ ಛನ್ನರೂಪಾ  ।
ಸಾಸರ್ವಾಂತಃಕರಣನಿಲಯಾಲಾಕಿನೀ ಪ್ರೇಮಭಾವಾ  ॥ ೩೧-೩೦॥
ಯೋಗಂಸ್ವರ್ಗೇಽರ್ಪಯಸಿ ಮನಸಿ ಪ್ರೇಮಭಾವಂ ಪರೇಶೇ

ಯಾಯಾಯಾತ್ರಾ ತ್ರಿವಿಧಕರಣಾ ಕಾರಣಾಸರ್ವಜಂತೋಃ ।
ಮಾತಾಜ್ಞಾತ್ರೀ   ಗಣೇಶೇಗೃಹಿಗಣಸದಯಾಸರ್ವಕರ್ತ್ರೀ ಮನೋಮೇ
ರಕ್ಷಾ ರಕ್ಷಾಕ್ಷರಗತಕಲಾ ಕೇವಲಾನಿಷ್ಕಲಾ ಯಾ ॥ ೩೧-೩೧॥
ಸಾಯೋಗೇಂದ್ರಾ ಸಮವತುಮುದಾಮೇಗುದಂಕುಂಡಲಿನ್ಯಾಂ
ಜಹ್ನೋಃ  ಕನ್ಯಾ ಕಮಲನಿಲಯಾರಾಕಿಣೀ ಪ್ರೇಮಭಾವಾನ್  ।
ಮೋಕ್ಷಪ್ರಾಣಾನ್ ತಪನರಹಿತಾಪಾತುಮೇವೇದವಕ್ತ್ರಾ
ಸಿದ್ಧಾ ಮೂಲಾಂಬುಜದಲಗತಾಪಾವನೀಪಾತುತುಂಡಮ್ ॥ ೩೧-೩೨॥
ಹೇರಂಬಾಜ್ಞಾ ಪ್ರಲಯಘಟಿತಾ ಕಾಕಿನೀಕ್ರೋಧರೂಪಾ  ॥ ೩೧-೩೩॥
ಯದಿಭಜತಿಕುಲೀನಃಕಾಮಿನೀಂಕ್ರೋಧವಿದ್ಯಾಂ 
ಸ ಭವತಿ ಪರಯೋಗೀಛೇದಿನೀಸ್ತೋತ್ರಪಾಠಾತ್   ।
ಸಕಲದುರಿತನಾಶಃಕ್ಷಾಲನಾದಿಪ್ರಸಿದ್ಧಿಃ  
ಸಕಲಜನವಶಃಸ್ಯಾತ್  ತಸ್ಯ ನಿತ್ಯಂ  ಸುರಾಜ್ಯಮ್  ॥ ೩೧-೩೪॥
ಏತತ್ಸ್ತೋತ್ರಂ   ಪಠೇದ್ವಿದ್ವಾನ್  ಮಹಾಸಂಯಮತತ್ಪರಃ  ।
ಮೂಲೇಮನಃಸ್ಥಿರೋ ಯಾತಿಸರ್ವಾನಿಷ್ಟವಿನಾಶನಃ  ॥ ೩೧-೩೫॥
ಸರ್ವಸಿದ್ಧಿಃ  ಕರೇ ತಸ್ಯ ಯೋಭಾವಂಸಮುಪಾಶ್ರಯೇತ್
ಶ‍ೃಣುಷ್ವ ಪರಮಾನಂದರಸಸಾಗರಸಂಭವ ॥ ೩೧-೩೬॥
ಇತಿ ಶ್ರೀರುದ್ರಯಾಮಲೇ  ಉತ್ತರತಂತ್ರೇ   ಮಹಾತಂತ್ರೋದ್ದೀಪನೇ  ಷಟ್ಚಕ್ರಪ್ರಕಾಶೇ  
ಸಿದ್ಧಿಮಂತ್ರಪ್ರಕರಣೇ  ಭೈರವಭೈರವೀಸಂವಾದೇಏಕತ್ರಿಂಶಃ  ಪಟಲೇ
ಛೇದಿನ್ಯಾಃ  ಸ್ತವಃ  ಸಮಾಪ್ತಃ  ॥ ೩೧॥

The numbers correspond to paTala and verse numbers from

Rudrayamala uttaratantra.

